
Syukur Alhamdulillah, segala puji bagi  Allah atas 

rahmatnya edisi ke 9, Buletin Teras Pejabat 

Pendaftar dapat diterbitkan pada kali ini. Sejak 

keluaran pada kali pertama buletin ini iaitu pada 

bulan Jun 2007, Pejabat Pendaftar telah mengambil 

satu pendekatan bahawa buletin yang diterbitkan 

akan dijadikan sebagai satu medium kepada Pejabat 

ini untuk mewar-warkan segala maklumat 

berkaitan pengurusan sumber manusia sebagai 

panduan dan pengetahuan khususnya kepada 

warga kerja universiti dan masyarakat secara 

amnya. 

Disetiap keluaran akan ada topik-topik yang khusus 

untuk diketengahkan sebagai tatapan kepada warga 

universiti  disamping isu-isu semasa yang dirasakan 

menarik dan dapat membantu untuk merungkaikan 

pemahaman terhadap sesuatu dasar, peraturan 

atau skim baru yang diperkenalkan. 

Penganjuran Hari Kualiti UTeM telahpun 

diadakan pada   bulan Mei 2011    yang lalu di mana 

Y. Bhg. Datuk Naib Canselor telah menyampaikan 

hasrat beliau antaranya iaitu semua warga 

universiti perlu memberi keutamaan terhadap 

pencapaian prestasi yang cemerlang. Staf yang 

menunjukkan prestasi cemerlang semestinya 

mampu untuk berdaya saing dan terkehadapan 

dalam segala aspek untuk menerajui warga 

universiti yang lain ke arah penyampaian kualiti 

terbaik sama ada dalam pengajaran dan 

pembelajaran serta perkhidmatan yang dapat 

memenuhi kehendak pelanggan dan stakeholders 

masa kini. 

Warga universiti perlu sentiasa berfikiran kreatif 

dan inovatif bagi mencari kaedah untuk 

memperbaiki kerja-kerja seharian yang semakin 

mencabar dan sentiasa berubah. Perubahan adalah 

perlu di dalam senario masa kini di mana kita 

bukan sahaja perlu mencari dan merubah sistem, 

prosedur, peraturan, peralatan dan sebagainya 

tetapi yang paling utama  adalah  untuk  menyedar  

 

 

 

dan memberikan jalan keluar kepada sumber 

yang paling penting sekqli iaitu manusia 

supaya sentiasa bersedia untuk berubah ke 

arah yang lebih baik.  

Universiti amat memerlukan warga kerja 

yang cemerlang prestasinya supaya hasrat 

universiti ini untuk menjadi universiti yang 

kreatif dan inovatif terkemuka di dunia 

tercapai satu masa nanti, InsyaAllah. 

Sidang Ridaksi mengucapkan selamat 

membaca dan semoga keluaran edisi ke 9 ini 

akan dapat meningkatkan pemahaman dan 

membantu warga universiti khususnya ke 

arah penambahbaikkan kualiti yang 

berterusan. 

wassalam, 
 
masdzarif bin hj. mahat 

